
Annotatsiya. Ushbu maqolada Qadimgi Baqtriya hududining tarixiy-madaniy rivojlanishi va Avesto jamiyati davri
o‘ziga xos xususiyatlari gisqacha tahlil gilingan. Tadqiqotda diniy e’tiqodlar, ijtimoiy tuzilma, xo‘jalik faoliyati
hamda qadimiy an’ana va marosimlarning jamiyat hayotidagi o‘rni yoritiladi. Shuningdek, Avesto davri
gadriyatlarining keyingi davrlardagi madaniy va diniy jarayonlarga ta’siri ham ko‘rsatib beriladi.

Kirish. Bugungi kunda Qadimgi Baqtriya o'zining boy tarixi va madaniyati bilan turli
yozma manbalarda aks etgan. Bu manbalar Qadimgi hind, xitoy olimlari hamda tarixchilarining
asarlarida saqlanib qolgan. Qadimgi Baqtriya nomining kelib chiqishi uning podshohlik yoki
kaviylik ekanligini ifodalovchi ma’lumotlar topilmoqda. O‘rganish tarixi ilk tadqiqotlar
XIX-XX asr boshlarida olib borilgan. Baqtriyaning bronza davri madaniyatini o‘rganish ishlari
dastlab Amudaryo vodiysi va uning atrofida olib borilgan. Dastlabki topilmalar bronzadan
yasalgan qurollar, mehnat qurollari va sopol buyumlar edi.

Yangi davr arxeologik topilmalardan biri Surxondaryo viloyati Uzun tumani Jonchekka
qishlog‘idan topilgan. Bu topilma Qadimgi Baqtriya bullasidir. Muhr asosi kaviylar muhridir.
Uning ramzi bu belgiga, muhrga ega bo‘lgan hukmdor bir vaqtning ozida ham diniy hamda
dunyoviy hukmdor ekanligini bildiradi [2]. Geraldika xulosalariga ko‘ra diniy va dunyoviy
boshgaruvda kaviylar sulolasining yetakchi bo‘lganini ko‘rsatadi. Uch odam tasviri, ulardan biri
hukmdorni ifodalaydi.

Adabiyotlar tahlili va metodologiya. Quyida asosiy yozma manba Avesto va undagi
Baqtriyaga oid ma’lumotlar orqali bu hududning tarixshunosligini yanada chuqurroq bilib
olamiz. Avestoda Baqtriya eng qadimiy o‘n olti viloyatlardan biri sifatida ko‘rsatiladi. Uning

nomi Bahdi nomi bilan ataladi. Ariyamvaja yurtidagi o‘lkalardan biridir. Kitobda Baqtriyadagi
diniy va madaniy an’analar, shuningdek aholining ma’naviy olami tasvirlanadi. Yozma manba
Ahamoniylarga qadar Qadimgi Baqtriya podshohligi bo‘lganligi hagida ma’lumotlar uchraydi.
Hatto uning tarkibiga Marg‘iyona va Sug‘diyona viloyatlari ham kirganligi haqida qarashlar
mavjud [1]. Bu kitobdagi g‘oyalar uzoq o‘tmishdan boshlab ma’naviy izlanish, o‘zlikni anglash
yo‘lida bosib o‘tilgan tafakkur takomillashuvi bosqichlarining mevasi sifatida bizgacha yetib
kelgan buyuk merosdir. [3] Avesto davri siyosiy davlat uyushmalariga Baqtriya yetakchilik
gilgan. Ammo (dax yu sasti-satrapliklar hokimi) qo‘l ostidagi podshohlik mutlag hokimiyat
egasi emas edi. Uning huquqglari daxyupatilar tomonidan cheklangan edi. Daxyu patiylar bu
hozirgi tahlillarga ko‘ra ham diniy hamda dunyoviy hokimiyatni boshqargan. U payg‘ambar
Zaratushtra darajasidagi oliy diniy boshliq kaviylardir. Uning roziligisiz dax yu sastilar
hokimiyat tepasiga kela olmaydilar. Agar o‘sha davr jamiyati a’zolari tarkibini tahlil giladigan
bo‘lsak, qadimgi dehqonchilik mintaqalarida dastlab boshqaruv tizimining tepasida kohinlar
turgan. Ular chorva va keng yaylovlarni boshqaruvchilari hisoblangan [2]. Arxeologik
tadqgiqotlar natijasiga ko‘ra Shimoliy Baqtriyaning yodgorliklarida olib borilgan qazishmalarda
Avesto falsafasi, uning yodgorliklarda aks etishi kuzatiladi. Bu belgilar diniy dafnda va bronza
davri ibodatxonasida namoyon bo‘ladi. Qadimgi aholi bu davrlarda sug’orma dehqonchilik
bilan shug’ullangan. Uy qurilishi, diniy monumental binolar qurilishi, ko‘p tarmoqli
hunarmandchilik, savdo, kulolchilik, metallurgiya, zargarlik sohalari Baqtriyada yuksak
darajada rivojlanganligidan guvohlik beradi. Baqtriya hududida madaniy, iqtisodiy va ijtimoiy
jihatdan rivojlangan davr Avesto davri hisoblanadi. Ushbu davr yodgorliklari Sopollitepa,
Jarqo‘ton yodgorliklari gadimgi dehqonchilik, hunarmandchilik savdo aloqalari hagida
gimmatli ma’lumotlar beradi.

Muhokama va natijalar. Baqtriyaning janubiy hududlari arxeologik yodgorliklar
tahliliga ko‘ra V.L.Sarianidi o‘rgangan yodgorliklardan Dashtli-3 yodgorligi monumental
tuzilishga ko‘ra Baqtriyaning muhim inshootlaridan bo‘lgan. Lekin Avesto jamiyati falsafasi
uning g‘oyalariga to‘lig mos kelmaydi. Avestoda keltirilgan aholi boshqaruvini ifoda etuvchi
belgilar juda kam. Sopollitepa va Jarqo‘tonda Avesto davri boshqaruvini ifoda etuvchi belgilar
mavjud. Bu hududda keng tarqalgan madaniyatlardan Dashli madaniyati va uning negizida
dehqonchilik, hunarmandchilikning arxeologik belgilari bor. Yozma manbalar tahliliga ko‘ra
Avesto kitobi 12 ming qoramol terisiga yozilishiga qadar uning g‘oyalari Qadimgi Baqtriyada
shakllangan bo‘lgan. Chunki dinning kelib chiqishidagi ibtidoga ko‘ra jamiyatning qatlami
mafkuraviy tarzda ma’lum darajaga kelgan bo‘lishi kerak. Ta'limotga ko‘ra Zardusht
islohotchidir. Baqtriya hududida Dashtli yodgorliklaridan farqli o‘laroq, Avesto falsafasi va
uning jamiyat g‘oyalariga mos keladigan yodgorlik faqatgina tahlillarga ko‘ra Jarqo‘ton
yodgorligidi. Uning monumental tuzilishi va hududi mos keladi.

Janubi-g‘arbiy Tojikiston hududida esa Avesto ma’lumotlarida keltirilgan monumental
yodgorlik qayd etilmagan. Hududdan topilgan arxeologik yodgorliklarning ko'p turi qabr
inshootlaridir. Ulardagi ma’lumotlar tahliliga ko’ra qabrlarning ko’pchiligi chorvador aholiga
tegishli. Lekin g'oyaviy va hududiy yoyilishi madaniyat darajalarini ifoda etmaydi [5].

Avestoning paydo bo‘lgan davri arxeologik davrlashtirish bo‘yicha so‘nggi bronza va ilk
temir davriga to‘g'ri keladi. Lekin uning yaratilishini Zardusht yashagan davri bilan bog‘lashadi.
Zardushtning yashagan davri Kavi Vishtasp davri bilan miloddan avvalgi VII - VI asr deb e’tirof
etishadi. Ilk Kaviylarning yashagan davrini I.V. Pyankov mil.av. 900-775-yillar bilan belgilaydi.

A. Asqarov fikriga ko‘ra qadimgi hind va eroniy qabilalarning muqgaddas kitoblari Rigveda va
Avestoda oriylarning ilk vatani Ariyanam vayja deb atalib, u chorva va yaylovlarga boy o‘lka
sifatida ta’riflanadi. Zardushtning Ahuramazda bilan aloqa qilishining Hind madaniyati bilan
o‘xshashlik jihatlari bor. Bu Rigveda matnlaridagi Indiraning ilohiy kuch-qudrati bilan
bog‘ligligi bor. Indira Rigvedada jasur, jangovar, shon-shuhratga chanqoq, soma ichimligini
ichgan sifatlarda ulug‘lanadi.

Avestoda esa Mitra epchillardan epchilroq, aqilli, dono, jasurlardan jasurroq, haqgiqat
homiysi sifatida ifodalanadi. Hindistonning shimoli-g‘arbiy hududlarida miloddan avvalgi
1500-1100-yillarda Vedik dini vedik matnlari tarqalgan. Bu dinning ildizi Sintashta madaniyati,
Andiranova madaniyatidan kelib chiqqan. Arxeolog olim va uning izdoshlari izlanishlari
natijasida fan olamida muhim ilmiy kashfiyot va yutugqlar qilindi [6].

Ushbu tadqiqotlarning olib borilishi Qadimgi Baqtriya madaniyati shakllanishini
o‘rganishda muhim gadamlardan bo‘ldi. Avesto ma’lumotlarida keltirilgan bu davrning jamiyat
a’'zolarini boshqargan tarkibiy qismlari quyidagicha ifodalanadi. Nmanapati, Vispati, Daxyupati
bularga mos tarzda oila, urug‘ qabiladan iborat bo‘lgan. Dastlabki Avesto jamiyati tarkibiy qismi
jamoalarining boshliglari shakllanishi shimoliy Baqtriya hududida yodgorliklarida ifodasini
topgan. Misol uchun Sopollitepa yodgorligi 8 ta urug‘jamoalari istiqomat gilgan hudud ekanligi
isbotlangan. Baqtriya hududida kechgan migratsion jarayonlar ularning moddiy madaniyat va
yozma manbalarda ifodalanishi arxeolog olimlar tomonidan yaxshigina yoritilgan. [7].
Tadgiqotchi E.E.Kuzmina ko‘chmanchi chorvadorlarning Shimoliy hududlardan Ural, Volga
bo‘yi hududlaridan janubiy mintagalarga ko‘chishi migratsiyasi hagida ma’lumotlar bergan
hamda Baqtriya hududiga tarqgalishini ko‘rsatgan. Arxeolog A.Asqarov o‘z tadqgiqotlarida
ko‘chmanchi chorvador dasht qabilalarining Qadimgi Baqtriya hududiga kirishi haqgida fikr
bildirib, Sopolli madaniyatining sopol buyumlarida moddiy madaniyatida ko‘chmanchi dasht
qabilalarining belgilari uchrashini keltirib o‘tgan. Bu jarayon dashtliklarning shimoliy
Baqtriyaga kirishi miloddan avvalgi II ming yillik oxirgi choragida sodir bo’lgan. Ularning
dastlab izlari Tojikiston Dushanbe atrofi O‘zbekistonning Surxondaryo viloyati hududlaridan
topilgan topilmalarda ko‘rsatiladi.

Qadimgi Baqtriya uchun muhim bo‘lgan, muammoli bo‘lgan masalalarga yechim topish
magqgsadida yodgorliklar tahlil qilib ko‘rildi. Tadqgiqotlar xulosalariga ko‘ra Baqtriya nomi
miloddan avvalgi X asrdan boshlab uchrashi, Rigveda matnlarida keltirilishi ma’lum. Bundan
oldingi davr uchun hozirgi Baqtriya hududi uchun boshqga bir geografik nom ishlatilganligi
ma’lum bo‘lmoqda.

Avesto 21 kitobdan iborat bo‘lgan. Abu Rayhon Beruniyning “O‘tmish xalglardan qolgan
yodgorliklar” kitobida ta’kidlanishicha, Eron podshohi Doro I davrida Avesto to‘liq holda
12 ming qora mol terisiga harflar bilan bitilgan. Makedoniyalik Iskandarning Sharqqa istilosi
davrida uning buyrug' bilan zardushtiylik ibodatxonalari vayron qilinganidek, Avestoning
5 dan 3 qismi ham kuydirib yuborilgan. Avestoda ilk Kaviylar ya'ni Zardushtgacha bo‘lgan
Kaviylar “mustabidlar” deb atalgan bo‘lsa, zardushtiylik dinini qabul qilgan Kaviylarga yaxshi
alqovlar nomlar berilgan. I1k Kaviylarning yashagan davrini I.V. Pyankov mil.av. 900-775-yillar
bilan belgilaydi. Bunga asos qilib Kaviy Vashtaspaning hukmronlik davrini uning saroyida
Zardushtning yashagan davrini VII asrning ikkinchi yarmini ko‘rsatadi. Tahlillarga ko‘ra Kaviy
unvonida bo‘lgan hukmdorlar podshohlar ya’'ni zardushtiylikni qabul gilgan diniy va dunyoviy
hukmdorlar bo‘lganligi aniglanmoqgda. Bu hukmdorlarning diniy va dunyoviy hukmdorligini

ko‘rsatuvchi bulla muhrlardan biri topildi [8]. Kaviylarning yashab o‘tgan xronologik davrlariga
hududlariga oydinliklar kiritilmoqda. Yunon manbalarida ilk temir davrida Baqtriya hududida
Paretaka mamlakati bo‘lganligini eslatib o‘tamiz. Aleksandr Makedonskiy qo‘shinining
Maroganddan Bagqtriya tomon ketish yo‘lida Nautaka, Bubakena o‘lkalari bilan birga
Paretakadan ham o‘tganligi to‘g'risida yozma ma’lumotlar bor. Bizning fikrimizcha, Avestoda
eslanadigan “Paradata” va yunon manbalarida ko‘rsatilgan Paretaka bir mamlakat bo'lib,
Baqtriya hududidagi nom tipidagi davlatni anglatadi. Baqtriya hududida ilk temir davrida
zardushtiylik urf-odatiga tamoman zid bo‘lgan vogqelik mayyitni yoqqganlik alomatlari
Pishaktepada kuzatilgan. Ushbu arxeologik manbani Avestoda tasvirlangan zardushtiylikni
gabul gilmay, Kaviy Vishtaspa bilan jang gilgan Xyana urug‘i boshlig‘i Arejataspa voqealari bilan
bog‘lash mumkin. Zardushtiylik eng rivojlangan Baqtriya hududida mayyitni yoqish odatining
saqglanib qolishini boshqa biron bir tarixiy voqeliklar bilan ifodalash qiyin. Kaviylar titulida
bo‘lgan hukmdorlarni I.V. Pyankov taklif etayotgan ilmiy talginlarni nafaqat qabul qilish, balki
arxeologik jihatdan rivojlantirish, tadgiqotlar olib borish Kaviylar tarixi bo‘yicha yaxshiroq
natijaga erishilgan bo‘lar edi. Ilk Kaviylarning hukmronlik gilgan davri arxeologik jihatdan
Kuchuk I davriga to‘g'ri kelishini ko‘rsatadi. Bizning kuzatishlarimiz bo‘yicha, O‘rta Osiyo
hududida Yoz I davridan boshlab ilk davlatlar shakllanishining ikkinchi bosqichi hududiy
davlatlarning shakllanish jarayoni sodir bo‘lgan. Siyosiy yondashuvga ko‘ra har bir
dehqonchilik vohasi “nom” tipidagi hududiy davlatga misol bo‘ladi. Avestoda ko‘rsatilgan ilk
Kaviylardan Usanning nabirasi bo‘lgan Xausrav, Kaviylar mamlakatini shohliklarga bo‘lib
boshgargan. Xuddi shu ya’'ni Yoz I madaniyati davrida sodir bo‘lgan tarixiy jarayonni ilk
hududiy davlatlarning paydo bo‘lishi bilan ifodalash mumkin.

L.V. Pyankov Avestoda qayd etilgan Daitya daryosi bo‘yida joylashgan Ar yanavaydja
mamlakati Baqtriyaning janubiy qgismida Amudaryoning chap sohillarida joylashganligini
ta’kidlaydi [7].

Dastlab zardushtiylikda Axuramazdaga tog‘ cho‘qqilarida, buloq suv bo‘ylarida, ochiq
maydonda iltijo gilingan. Keyinroq esa payg‘ambar Zardushtning diniy islohatlaridan keyin,
uning o‘gitlari asosida yolg'iz iloh ezgulik xudosi Axuramazdaga sig‘inish qaror topgach, maxsus
ibodatxonalar qurildi. Uning dini davlatlar dini darajasiga qadar yoyildi. Agar mahobatli
ibodatxonalar qurilishini Zardusht nomi va faoliyati bilan bog‘lanadigan bo‘lsa, tadqiqotlarda
Zardusht ma’naviy qarashlari fikrlariga ko‘ra miloddan avvalgi I ming yillikning boshlari
VII-VI asrlarida emas, miloddan avvalgi Il ming yillikning o‘rtalarida yashagan bo‘lib chiqadi.
Buning ifodasi Qadimgi Baqtriya va Marg'iyonaning monumental ibodatxonalari aynan shu
davrga tegishlidir. Payg‘ambar Zardushtra dan oldin ham otashparast xudolariga atab
monumental ibodatxonalar qurilgan bo‘lishi mumkin. Muammoning bu jihati maxsus
tadqiqotni talab qiladi. Ahmadali Asqgarov arxeologik tadqgiqotlarida Quyosh xudosiga atab
qurilgan Jarqo‘ton ibodatxonasi zardushtiylik diniga ishora qiluvchi 4 ta unsurning ramziy
belgilari olov-altarlar, suv-quduglar, yer-ibodatxona hovlisidagi tosh yo‘lak, toza havo-aynan
ifodalaydi. Jarqo‘tonda ibodatxona qurilgan davrdan boshlab jasadlarni turarjoy xonalari
maydoniga ko‘mishni man etilishi yoki dafn etishdagi o‘zgarish kuzatiladi. Jarqo‘ton
ibodatxonasi qurilishi bilan bog‘liq holda hududda yashagan jamoa a’zolarining dafn etilishi
bilan bog‘liq marosimlarning tashkil etilishi ibodatxona kohinlari va xizmatchilari qo‘lida
bo‘lgan [3].

A.Asqarov risola va magqolalarida olg‘a surgan g‘oyalarga ko‘ra, zardushtiylik dini
o‘zining ilk belgilarini fandagi mavjud tasavvurlarga ko‘ra dastlab chorvador aholi orasida
namoyon etgan bo’lsa-da, birinchi jahon dini sifatida o‘troq aholi o‘rtasida, bronza davri
jamoalari muhitida shakllandi. I1k zardushtiylik unsurlari

Qadimgi Baqtriya va Marg‘iyona bobo dehqonlaridan bizgacha yetib kelgan moddiy
madaniyat yodgorliklarida o‘z aksini topgan. Mahabharata va Rigveda Hind madaniyati
eposlarida Baqtriya (bahlika, Balx yoki bahika) deb uluglangan, Baqtriya Hindistonning
shimoli-g‘arbiy hududida joylashgan madaniy markaz hamda qo‘shni yurt sifatida eslatiladi.
Rigvedada Baqtriya xalqining chorvador ot va yilgilar boquvchi xalq ekanligi ko‘rsatilgan. Bu
yozma manbada miloddan avvalgi 1500-1200-yillar oralig‘ida Hindiston sivilizatsiyasining
dastlabki bosgichidagi ilohiy vedik matnlarida uchraydi. Bu davrda hududda hind oriy
qabilalari Hindistonning shimoli-g‘arbiy qismida yashagan. Ular ot-ulovdan transport sifatida
foydalanishni yaxshi o‘zlashtirishgan. Jang arava va metal qurollardan foydalanishgan. Shu
sababli Rigvedada urushlar, diniy marosimlar, tabiat kuchlarini ifodalash matnlari uchraydi.
Rigvedada so‘z boradigan Anu va Druhyu qabilalari Bahlika qabilalari bilan bog‘lanadi. Baqtriya
hududida yashagan gabilalar Sata Sindhu Yetti daryo mamlakati Baqtiriya Amudaryo irmoglari
bo‘lishi mumkin. Bahlika otlari esa eng kuchli va bardoshli otlar sifatida tasvirlanadi.

Qadimgi Baqtriyadagi dafn bilan bog‘liq bo‘lgan jarayonlarda Vedik matnlarda
keltirilgan ma’lumotlarga xos belgilarning uchrashi ko‘rib chigilmoqgda. Shimoliy Baqtiriyaning
Bo‘ston- IV, Bo‘ston-VI gabristonida olib borilgan tadqgiqotlar bor. Bu boradagi tadqiqotlar
E.E. Kuzmina keyinchalik N.A. Avanesova va Armen Kasparovlarning ilmiy ishlarida
ko‘rsatilgan. Sopolli madaniyatida ikkilamchi gayta dafn etish amaliyoti kuzatiladi. Miloddan
avvalgi 2 ming yillikning 2 yarmidan boshlab bu ikkilamchi dafn an’analari kuzatilib kelishini
tadqiqotchilar aytib o‘tadilar. Ikkilamchi dafn jasadni etdan tozalangandan so‘ng olib
boriladigan dafn. Avestoning Videvdat gismlarida bu jarayon tanani etdan tozalash jarayoni
bo‘lib, jasad yer, havo, suvni iflos etmasligi uchun qo‘llanilgan. Rigveda matnlarida esa
krimatsiya jarayoni qo‘llanilgan. Jasadni yoqish orqali dafn amaliyotini o‘tkazish. Rigveda
ma’lumotlariga ko‘ra butun olamning uch gismga bo‘linishi, uch ot arava dafn jarayonida tanani
uch qgismga bo‘lingan holatda ko‘milishi (bosh tana oyoqlarga). Sopolli madaniyati
sohiblarining dafn an’analarida, ya’ni Bo‘ston VI gabristonida olib borilgan tadgiqotlar
ko‘chmanchi chorvadorlarning hududga kirib kelishi mahalliy Andranova qabilalari mahalliy
aholi bilan qo‘shilgan holatdagi ijtimoiy dafn udumlarini ifodalaydi. To‘laqonli talqini
Bronza davrining oxirida hududga hindi-oriy aholining kirib kelishi, migratsion jarayonlarda
shimoliy Hindistonga o‘tishi, ularning Janubiy O‘“zbekiston hududida qoldirgan belgilarini
ko‘rsatmoqda [5].

Xulosa. O‘rganilayotgan davr bo‘yicha yozma manbalar tahlili shuni ko‘rsatadiki, bu
davr bo‘yicha eng ishonchli yaratilgan manba Avestodir. Avestoning yaratilishi haqida ham
uning yozilgan davri bo‘yicha bahsli masalalar bor. Shaxsiy xulosalarimizga ko‘ra Avesto bronza
davrida kitob holatida shakllanib bo‘lgan. Yozma manbalar Avestoning ho‘kiz terisiga yozilgan
qismi bo‘lishi aniq. Tarixiy jarayonlarga ko‘ra dasht chorvadorlarining migratsiyasi doimiy
bo‘lib turgan. Chunki bronza davri boshlarida bizga ma’lum bo‘lgan qoramol terisiga yozilgan
manba bo‘lgan. Keyinchalik Doro davrida yana qoramol terisiga yozilgan va u yo‘qotilgan.
Bugungi kunda arxeologik yodgorliklarning bergan boy ma’lumotlari yetarli bo‘lmoqda. Taklif
sifatida arxeologik yodgorliklarni o‘rganishni jadallashtirish, arxeolog olimlar va tarixchilar,

manbashunos kadrlar sonini oshirish, Qadimgi Baqtriya tarixi, tarixshunosligiga oid
ma’lumotlarni ko‘paytirish zarur.

